
Монгол Улсын Их Хурлын 2020 оны ээлжит бус чуулганы Инновац, 

цахим бодлогын байнгын хорооны 8 дугаар сарын 19-ний өдөр

 /Лхагва гараг/-ийн хуралдааны товч тэмдэглэл 

Инновац, цахим бодлогын байнгын хорооны дарга Н.Учрал ирц, хэлэлцэх асуудлын дарааллыг танилцуулж, хуралдааныг даргалав.

Хуралдаанд ирвэл зохих 13 гишүүнээс 7 гишүүн ирж, 53.8  хувийн ирцтэйгээр хуралдаан 11 цаг 10  минутад Төрийн ордны “Үндсэн хууль” танхимд эхлэв.

Нэг.Монгол Улсын 2020 оны төсвийн тухай хуульд өөрчлөлт оруулах тухай, Нийгмийн даатгалын сангийн 2020 оны төсвийн тухай хуульд өөрчлөлт оруулах тухай, Эрүүл мэндийн даатгалын сангийн 2020 оны төсвийн тухай хуульд өөрчлөлт оруулах тухай хуулийн төслүүд /Засгийн газар 2020.08.14-ний өдөр өргөн мэдүүлсэн, хоёр дахь хэлэлцүүлэг, санал, дүгнэлтээ Төсвийн байнгын хороонд хүргүүлнэ/

Хэлэлцэж буй асуудалтай холбогдуулан Улсын Их Хурлын гишүүн, Сангийн сайд Ч.Хүрэлбаатар, Боловсрол, шинжлэх ухааны сайд Л.Цэдэвсүрэн, Сангийн дэд сайд С.Мөнгөнчимэг, Сангийн яамны Төрийн нарийн бичгийн дарга С.Наранцогт, мөн яамны Төсвийн зарлагын хэлтсийн дарга М.Санжаадорж, Өрийн удирдлагын хэлтсийн дарга Б.Сүх-Очир, мөн хэлтсийн мэргэжилтэн Л.Гантогтох, Хөгжлийн санхүүжилтийн газрын мэргэжилтэн Н.Сансармаа, Эдийн засгийн бодлогын газрын шинжээч Ж.Ганбаяр, Төсвийн орлогын хэлтсийн мэргэжилтэн Г.Гантулга, Төсвийн нэгтгэлийн хэлтсийн мэргэжилтэн Э.Батмөнх, С.Тэмүүжин, Төсвийн зарлагын хэлтсийн мэргэжилтэн П.Бат-Эрдэнэ, Төсвийн хөрөнгө оруулалтын газрын мэргэжилтэн Ж.Дэлгэржаргал, Р.Хангал, Боловсрол, шинжлэх ухааны яамны Санхүү, эдийн засгийн газрын дарга С.Нансалмаа, мөн яамны Хөрөнгө оруулалтын газрын дарга Ч.Энх-Амгалан, Харилцаа холбоо, мэдээллийн технологийн газрын дарга Б.Болор-Эрдэнэ, мөн газрын Мэдээллийн технологийн бодлого, зохицуулалтын газрын дарга Б.Билэгдэмбэрэл, Захиргаа, удирдлагын газрын мэргэжилтэн Д.Жавхлан нар оролцов. 

Хуралдаанд Улсын Их Хурлын Тамгын газрын Хууль, эрх зүйн хэлтсийн ахлах зөвлөх Л.Лхагвасүрэн, зөвлөх Р.Болормаа, референт А.Болортуяа нар байлцав. 

Төсвийн төслийн талаарх танилцуулгыг Сангийн сайд Ч.Хүрэлбаатар танилцуулав. 
 
Танилцуулгатай холбогдуулан Улсын Их Хурлын гишүүн Г.Дамдинням, Х.Ганхуяг, Ц.Мөнхцэцэг, Г.Амартүвшин, Т.Доржханд нарын тавьсан асуултад Сангийн сайд Ч.Хүрэлбаатар, Боловсрол, шинжлэх ухааны сайд Л.Цэдэвсүрэн, Харилцаа холбоо, мэдээллийн технологийн газрын дарга Б.Болор-Эрдэнэ нар хариулж, тайлбар хийв. 
 
Улсын Их Хурлын гишүүн Ц.Сэргэлэн үг хэлэв. 

Монгол Улсын 2020 оны төсвийн тухай хуульд өөрчлөлт оруулах тухай, Нийгмийн даатгалын сангийн 2020 оны төсвийн тухай хуульд өөрчлөлт оруулах тухай, Эрүүл мэндийн даатгалын сангийн 2020 оны төсвийн тухай хуульд өөрчлөлт оруулах тухай хуулийн төслүүдийн хоёр дахь хэлэлцүүлгийг хийж дууслаа.
 
Байнгын хорооноос гарах санал, дүгнэлтийг Улсын Их Хурлын гишүүн С.Ганбаатар Төсвийн байнгын хорооны хуралдаанд танилцуулахаар тогтов.   
 
Уг асуудлыг 11 цаг 57 минутад хэлэлцэж дуусав.
Хоёр.“Монгол Улсын 2019 оны төсвийн гүйцэтгэлийг батлах тухай” Улсын Их Хурлын тогтоолын төсөл /Засгийн газар 2020.08.14-ний өдөр өргөн мэдүүлсэн, хоёр дахь хэлэлцүүлэг, санал, дүгнэлтээ Төсвийн зарлагын хяналтын дэд хороонд хүргүүлнэ/

Хэлэлцэж буй асуудалтай холбогдуулан Боловсрол, шинжлэх ухааны сайд Л.Цэдэвсүрэн, Боловсрол, шинжлэх ухааны яамны Санхүү, эдийн засгийн газрын дарга С.Нансалмаа, мөн яамны Хөрөнгө оруулалтын газрын дарга Ч.Энх-Амгалан, Үндэсний аудитын газрын Санхүүгийн аудитын газрын захирал бөгөөд Тэргүүлэх аудитор Ц.Наранчимэг, Гүйцэтгэлийн аудитын газрын захирал бөгөөд Тэргүүлэх аудитор С.Оюунгэрэл нар оролцов. 

Хуралдаанд Улсын Их Хурлын Тамгын газрын Хууль, эрх зүйн хэлтсийн ахлах зөвлөх Л.Лхагвасүрэн, зөвлөх Р.Болормаа, референт А.Болортуяа нар байлцав. 
2019 оны санхүүгийн нэгтгэсэн тайлан, төсвийн гүйцэтгэлд хийсэн аудитын дүгнэлтийг Үндэсний аудитын газрын Санхүүгийн аудитын газрын захирал бөгөөд Тэргүүлэх аудитор Ц.Наранчимэг, Монгол Улсын нэгдсэн төсвийн 2019 оны төсвийн гүйцэтгэл болон Засгийн газрын санхүүгийн нэгтгэсэн тайланг Боловсрол, шинжлэх ухааны сайд Л.Цэдэвсүрэн нар танилцуулав. 

Танилцуулгатай холбогдуулан Улсын Их Хурлын гишүүн Н.Учралын тавьсан асуултад Үндэсний аудитын газрын Санхүүгийн аудитын газрын захирал бөгөөд Тэргүүлэх аудитор Ц.Наранчимэг хариулж, тайлбар хийв. 

“Монгол Улсын 2019 оны төсвийн гүйцэтгэлийг батлах тухай” Улсын Их Хурлын тогтоолын төслийн хоёр дахь хэлэлцүүлгийг хийж дууслаа. 

Байнгын хорооноос гарах санал, дүгнэлтийг Улсын Их Хурлын гишүүн Г.Амартүвшин Төсвийн зарлагын хяналтын дэд хорооны хуралдаанд танилцуулахаар тогтов.   
Хуралдаан 1 цаг 22 минут үргэлжилж 13 гишүүнээс 13 гишүүн ирж, 100 хувийн ирцтэйгээр 12 цаг 32 минутад өндөрлөв.

Ц.АЛТАН-ОД

МОНГОЛ УЛСЫН ИХ ХУРЛЫН 
2020 ОНЫ ЭЭЛЖИТ БУС ЧУУЛГАНЫ
ИННОВАЦ, ЦАХИМ БОДЛОГЫН БАЙНГЫН ХОРООНЫ 
2020 ОНЫ 8 ДУГААР САРЫН 19-НИЙ ӨДӨР /ЛХАГВА ГАРАГ/-ИЙН 
ХУРАЛДААНЫ ДЭЛГЭРЭНГҮЙ 
ТЭМДЭГЛЭЛ
 
Н.Учрал: Инновац, цахим бодлогын байнгын хорооны 2020 оны 8 сарын 19-ний өдрийн хуралдаан эхэлснийг мэдэгдье. 
 
Улсын Их Хурлын тухай хуулийн Дэгийн тухай хуульд 11.6-д заасны дагуу гишүүдийн ирцийг танилцуулъя. 
 
23 дугаар тойрог Э.Бат-Амгалан гишүүн ирсэн байна. 12 дугаар тойрог Н.Ганибал гишүүн ирсэн байна. 19 дүгээр тойрог Г.Дамдинням гишүүн, 29 дүгээр тойрог Т.Доржханд гишүүн, 24 дүгээр тойрог Ц.Мөнхцэцэг гишүүн, 7 дугаар тойрог Ц.Сэргэлэн гишүүн, 23 дугаар тойрог Ж.Чинбүрэн гишүүн нар ирсэн байна. Ингээд хурлын ирц 53.8 хувьтай байна. 
 
Өнөөдрийн хуралдаанаар хэлэлцэх асуудлыг Та бүхэнд танилцуулъя. 
 
Монгол Улсын 2020 оны Төсвийн тухай хуульд өөрчлөлт оруулах тухай, Нийгмийн даатгалын сангийн 2020 оны төсвийн тухай хуульд өөрчлөлт оруулах тухай, Эрүүл мэндийн даатгалын сангийн 2020 оны төсвийн тухай хуульд өөрчлөлт оруулах тухай хуулийн төслүүд. Монгол Улсын Засгийн газар 2020 оны 8 сарын 14-ний өдөр өргөн мэдүүлсэн. Хоёр дахь хэлэлцүүлгийг хийнэ. Тэгэхээр энэхүү ингээд санал, дүгнэлтийг Төсвийн байнгын хороонд хүргүүлнэ. 
 
Хэлэлцэх асуудлын хүрээнд хоёрдугаар асуудал. Монгол Улсын 2019 оны төсвийн гүйцэтгэлийг батлах тухай Монгол Улсын Их Хурлын тогтоолын төсөл мөн хоёр дахь хэлэлцүүлгийг хийнэ. 
 
Хэлэлцэх асуудал дээр саналтай гишүүд байна уу? Хэлэлцэх асуудал дээр саналтай гишүүд байхгүй байна. Хэлэлцэх асуудалдаа оръё. 
 
Нэг.Монгол Улсын 2020 оны төсвийн тухай хуульд өөрчлөлт оруулах тухай, Нийгмийн даатгалын сангийн 2020 оны төсвийн тухай хуульд өөрчлөлт оруулах тухай, Эрүүл мэндийн даатгалын сангийн 2020 оны төсвийн тухай хуульд өөрчлөлт оруулах тухай хуулийн төслүүд /Засгийн газар 2020.08.14-ний өдөр өргөн мэдүүлсэн, хоёр дахь хэлэлцүүлэг, санал, дүгнэлтээ Төсвийн байнгын хороонд хүргүүлнэ/
 
Монгол Улсын 2020 оны төсвийн тухай хуульд өөрчлөлт оруулах тухай, Нийгмийн даатгалын сангийн 2020 оны төсвийн тухай хуульд өөрчлөлт оруулах тухай, Эрүүл мэндийн даатгалын сангийн 2020 оны төсвийн тухай өөрчлөлт оруулах тухай хуулийн төслүүдийн хоёрдугаар хэлэлцүүлгийг хийнэ. 
 
Ажлын хэсгийн бүрэлдэхүүнийг танилцуулъя. Ажлын хэсгийн гишүүдийг оруулъя. 
 
Байнгын хорооны хуралдаанд оролцох ажлын хэсгийн гишүүд. Дэд сайд нь байгаа юм уу? Тийм үү? Сангийн яамныхан нь байгаа юм уу? 
 
Ирц 29 дүгээр тойрог Г.Амартүвшин гишүүн, 26 дугаар тойрог Х.Ганхуяг гишүүн нар бас ирсэн байна. Сангийн яамныхан орж ирнэ. Дээрээс нь энэ Боловсролын яамныхан орж ирэх юм байна шүү. Ажлын хэсэг дээр тийм. Орж ирсэн байгаа юм байна. Тэгээд энэ Харилцаа холбоо, мэдээлэл технологийн газар орж ирэх юм байна шүү. Байгаа юм уу? Тийм үү? 
 
Ажлын хэсгийн гишүүд Сангийн сайд Ч.Хүрэлбаатар, Сангийн дэд сайд С.Мөнгөнчимэг, Төрийн нарийн бичгийн дарга С.Наранцогт, Төсвийн зарлагын хэлтсийн дарга М.Санжаадорж, Хөгжлийн санхүүжилтийн газрын мэргэжилтэн Н.Сансармаа, Төсвийн орлогын хэлтсийн мэргэжилтэн Г.Гантулга, Өрийн удирдлагын хэлтсийн дарга Б.Сүх-Очир мөн үү, Өрийн удирдлагын хэлтсийн мэргэжилтэн Л.Гантогтох, Төсвийн нэгтгэлийн мэргэжилтэн Э.Батмөнх, С.Тэмүүжин, Төсвийн зарлагын хэлтсийн мэргэжилтэн П.Бат-Эрдэнэ, Эдийн засгийн бодлогын газрын шинжээч Ж.Ганбаяр, Төсвийн хөрөнгө оруулалтын газрын мэргэжилтэн Ж.Дэлгэржаргал, Р.Хангал нар ирсэн байна. 
 
Боловсрол, шинжлэх ухааны яамны Санхүү, эдийн засгийн газрын дарга С.Нансалмаа, Боловсрол, шинжлэх ухааны яамны Хөрөнгө оруулалтын газрын дарга Ч.Энх-Амгалан, 
 
Харилцаа холбоо, мэдээллийн технологийн газрын дарга Б.Болор-Эрдэнэ, Харилцаа холбоо, мэдээлэл технологийн газрын Мэдээлэл технологи, бодлого зохицуулалтын газрын дарга Б.Билэгдэмбэрэл, Д.Жавхлан нар ирсэн байна.
 
Ингээд хэлэлцэх асуудалдаа оръё. Төсвийн төслийн талаарх танилцуулгыг Сангийн сайд Ч.Хүрэлбаатар хийнэ.
 
Ч.Хүрэлбаатар: Байнгын хорооны дарга, Улсын Их Хурлын эрхэм гишүүд ээ, 
 
Коронавируст халдварын цар тахал дэлхий нийтийг хамарч улс орнуудын нийгэм, эдийн засагт урьдчилан тооцоолоогүй ихээхэн хэмжээний хохирол гарч байгаагийн улмаас 2020 онд дэлхийн эдийн засаг 4-өөс 6 хувиар агшихаар байна гэж олон улсын банк, санхүүгийн байгууллагууд тооцоо хийж байна. 
 
Монгол Улсын эдийн засгийн өсөлт энэ оны эхний хагас жилд өмнөх оны мөн үеэс 9.7 хувиар, нийт экспорт 28.0 хувиар, уул уурхайн экспорт 25.0 хувиар нийт импорт 15.0 хувиар буурч улмаар төсвийн орлого 1.2 их наяд төгрөгөөр буураад байна. 
 
Гэнэтийн давагдашгүй цар тахлаас үүдэлтэй эдийн засаг, төсөв санхүүгийн хүндрэл үргэлжилж байгаа хэдий ч Засгийн газар иргэдийнхээ эрүүл мэнд, орлогыг хамгаалах, аж ахуйн нэгжүүдээ дэмжих мөчлөг сөрсөн бодлогоо үргэлжлүүлэн хэрэгжүүлэх, Улсын Их Хурлын 2020 оны сонгуулийн үр дүнд шинээр байгуулагдсан Засгийн газрын бүтэц, бүрэлдэхүүний өөрчлөлтийг тусган төсвийн тодотголын төслийг боловсруулан танилцуулж байна.
 
Монгол Улсын 2020 оны нэгдсэн төсвийн тодотголын төслийг боловсруулахад цар тахлын үед иргэд, аж ахуйн нэгжийг үргэлжлүүлэн дэмжих, иргэдийн эрүүл мэндийг хамгаалах, коронавируст халдварын эрсдэлээс урьдчилан сэргийлэхэд шаардлагатай санхүүжилтийг тэргүүн ээлжид шийдвэрлэх, экспортыг нэмэгдүүлэх, иргэд, бизнес эрхлэгчдэд үзүүлэх төрийн үйлчилгээ, бүх төрлийн тусгай зөвшөөрлийг цахим болгох замаар төрийн үйл ажиллагааг хүнд сурталгүй шуурхай болгох, улсын төсвийн хөрөнгө оруулалтын ажлыг гүйцэтгэлтэй нь уялдуулан санхүүжүүлэх гэсэн үндсэн таван зарчмыг баримталлаа.
 
Үүний зэрэгцээ төсвийн тэвчиж болохуйц зардлыг бууруулж, төрийн үйлчилгээний үр ашгийг сайжруулахын зэрэгцээ эдийн засгаа сэргээхэд чиглэгдсэн арга хэмжээнүүдийг шат дараалалтай авч хэрэгжүүлж байна. 
 
Дээр дурдсан арга хэмжээнүүдийг хэрэгжүүлснээр нэгдсэн төсвийн нийт орлого 10.7 их наяд төгрөг, нийт зарлага 14.6 их наяд төгрөг, төсвийн нийт алдагдал 3.8 их наяд төгрөг буюу дотоодын нийт бүтээгдэхүүний 9.9 хувьтай тэнцэж байна. 
 
Байнгын хорооны эрхэм гишүүд ээ, 
 
Монгол Улсын 2020 оны төсвийн тухай хуульд өөрчлөлт оруулах тухай, Нийгмийн даатгалын сангийн 2020 оны төсвийн тухай хуульд өөрчлөлт оруулах тухай, Эрүүл мэндийн даатгалын сангийн 2020 оны төсвийн тухай хуульд өөрчлөлт оруулах тухай хуулийн төслүүдийг хэлэлцэн шийдвэрлэж өгөхийг хүсье. 
 
Анхаарал тавьсанд баярлалаа. 
 
Н.Учрал: Ч.Хүрэлбаатар сайдад баярлалаа. 
 
Төсвийн төслийн талаарх аудитын дүгнэлтийг Монгол Улсын ерөнхий аудиторын орлогч О.Тэнгис танилцуулна. 
 
Байнгын хорооны гишүүд хууль санаачлагч болон Байнгын хорооны өөрийн эрхлэх асуудлын хүрээнд хамаарах төсвийн ерөнхийлөн захирагч нараас асуулт асууж болно. Тэгээд асуулттай гишүүд нэрээ өгөхийг хүсье. Асуулттай гишүүн байна уу? Орохгүй байна уу, үгүй юу? Нэр орохгүй байх шиг байна. Асуулттай гишүүд нэрээ өгч болно. Яагаад гацсан бэ? 
 
Ирцийн дагуу 22 дугаар тойрог Б.Саранчимэг гишүүн ирсэн байна. 
 
Байнгын хорооны гишүүд төсвийн ерөнхийлөн захирагч нараас Байнгын хорооны эрхлэх асуудлын хүрээнд асуулт асууж болно. Нэр авъя. Асуулт асуух гишүүдийн нэр. Г.Амартүвшин гишүүнээр тасаллаа. Г.Дамдинням гишүүн. Г.Дамдинням гишүүний микрофоныг. 
 
Г.Дамдинням: Байнгын хорооны дарга, эрхэм гишүүд тэгээд ажлын хэсгийнхэнд энэ өдрийн мэнд хүргэе. 
 
Манай Байнгын хороо шинээр байгуулагдаад ингээд ажиллаж байгаа. Энэ төсвийн төсөл дээр, энэ тодотгол дээр Та бүхэн энэ IT[information technology] технологи, энэ цаасгүй байх, хурдтай байх гээд энэ нэр нь бол тэгээд л тэр чигтээ төсвийг хэмнэх чиглэлийн л ажил шүү дээ. 
 
Тэгээд хоёрдугаарт бас хяналтын систем гэсэн ийм чиглэлд байх ёстой байх гэж харж байгаа.
 
Тэгээд хамгийн гол бид нарын хийх ёстой ажил бол энэ IT шилжилтийг хийхдээ энэ дижитал эх үүсвэрийг баталгаа болгодог. Өөрөөр хэлбэл шүүх дээр, төрийн байгууллагууд дээр, гэрээ хэлцэл дээр, бүх юман дээр ер нь баталгаа болгож ашигладаг энэ шилжилтийг хийх ёстой. 
 
Тэгээд энэ дээр ер нь нэгдүгээрт ямар төсөв хөрөнгө оны үлдсэн хэсэг дээр Та нар бодож оруулж байгаа вэ? Ямар чиглэлийн арга хэмжээнүүд авах гэж байна вэ? Үүнийг газрын даргаас нь, бас Сангийн яамнаас асууж байна.
 
Хоёрдугаарт, Сангийн яамнаас энэ шилжилт рүү ингээд ороход хэдий хэмжээний хэмнэлт ер нь гарна гэсэн ийм тооцоо байгаа вэ? Зүгээр нэр нь бол сүүлийн үед IT шилжилт гээд яриад яваад байгаа боловч тийм нэг лоозон маягийн юм байгаад байгаа байхгүй юу. Жинхэнэ хэрэгжилт бол тэр баталгаажилтын л асуудал гэж энэ олон улсад үзээд байгаа юм. 
 
Тэгэхээр энэ чиглэл дээр ямар төсвүүд тавигдаж байна вэ? Ирээдүйд юу харж байна? Тийм ээ. Ийм асуулт байна. 
 
Н.Учрал: Г.Дамдинням гишүүний асуултад хариулна. Ажлын хэсгээс хэн хариулах вэ? Харилцаа холбоо, мэдээлэл технологийн газрын дарга Б.Болор-Эрдэнэ. 2 дугаар микрофон.
 
Б.Болор-Эрдэнэ: Байнгын хорооны эрхэм гишүүд, ажлын хэсгийн гишүүддээ энэ өдрийн мэндийг хүргэе. 
 
Тэгээд Г.Дамдинням гишүүний асуултад хариулъя. Цахим шилжилтийн хувьд Та мэдэж байгаа e-mongolia гэсэн үндэсний хөтөлбөр орж байгаа. E-mongolia үндэсний хөтөлбөр Засгийн газрын 100 хоногт хийх ажлын хүрээнд багтаж орсон ийм ажил байгаа. 
 
Төсвийн тодотголоор бид 1.7 тэрбум төгрөгийн зардлыг нэмж өгөөч, төсвийг нэмж өгөөч гэсэн хүсэлт оруулж ирсэн байгаа. Энэ бол яг цахим шилжилттэй холбоотой төсөв байгаа. Үүнийгээ би задлаад ярья. 
 
Энэ дээр e-mongolia гэдэг platform байгаа. Platform маань ардаа 3 системээс бүрдэж байгаа. Нэг нь e-mongolia гэсэн web portal байгаа. Web portal бол бүх төрийн үйлчилгээг нэгдсэн нэг цонхоор web-ээр иргэдэд дамжуулах ийм бололцоог олгож байгаа.
 
Тэгэхээр иргэдийн хувьд бол зөвхөн төр гэсэн нэг л институцтэй харьцах болохоос тэнд таньдаг хүн байна уу, энд таньдаг хүн байна уу гэсэн байгууллага, аль нэг төрийн байгууллагууд руу явахгүйгээр нэг институцтэй харьцах боломжтой болно. 
 
Дараагийнх нь web portal байгаа юу байгаа. Mobile application байгаа. Залуучууд mobile application ашиглах боломжтой болно. 
 
Яг таны асуусан цаас, энэ албан бичиг харилцааны энэ дээр бол төрийн байгууллагуудын дотоод удирдлагын ERP[enterprise resource planning] систем манай дээр хөгжөөд хийгдээд явж байгаа.
 
Энэ дээр бас давхар хууль эрх зүйн асуудлууд яригдах ёстой. Яагаад гэх юм бол бид гарын үсэг зурсан албан бичгийг хууль эрх зүйн үүднээс хүчин төгөлдөр гэж үзэж байгаа учраас давхар хуулиуд дээр өөрчлөлт орох хэрэгтэй. Энэ дээр бид төсөв төлөвлөсөн явж байгаа. 
 
Н.Учрал: Г.Дамдинням гишүүн. Тодруулга 1 минут.
 
Г.Дамдинням: Манай төрийн байгууллагуудад нэг ийм юм яваад байгаа шүү дээ. Бүгдээрээ нэг веб page үүсгэсэн. Бүгдээрээ нэг ийм стандарттай юм шиг харагдаад байгаа боловч яг бодит байдал дээр иргэд дээр ямар асуудал үүсгээд байгаа вэ гэхээр нэг яам дээр нь юм уу нэг агентлаг дээр очихоор бие биеэ хүлээн зөвшөөрдөггүй. Тэгсэн мөртөө зурагтаар гарахаараа хоорондоо хамтын ажиллагааны гэрээ гэж нэг ийм марзан юм хийгээд яваад байдаг байхгүй юу.
 
Тэгэхээр одоо таны хийгээд байгаа, танай хийнэ гээд байгаа энэ нэг. Сая юу гэсэн бэ? Сүүлийн гурав дахь нь. ERP гэсэн үү? Тийм ээ.  ERP чинь бүх байгууллагуудад жигд ингээд явах байна. Тийм үү? Тэгвэл одоогийн байдлаар энэ төрийн бүх байгууллагуудын энэ IT-д оруулж байгаа хөрөнгө оруулалтыг түр зогсоогоод бүгдийг нь тэр рүү шилжүүлнэ гэсэн үг үү, эсхүл одоо байгаа датаг нь тэр рүүгээ хийгээд нэгдсэн менежмент рүү оруулна гэсэн үг үү?
 
Н.Учрал: 2 дугаар микрофон.
 
Б.Болор-Эрдэнэ: Асуултад хариулъя. Засгийн газрын тогтоолоор бид төрийн бүх үйлчилгээг нэгдсэн хэлбэрээр e-mongolia гэдэг цонхонд дамжуулах цонх болгохоор ийм тогтоолын төсөл явж байгаа. 
 
Үүнийгээ дагаад энэ төрийн байгууллагууд дээр тус тусдаа хийгдэж байгаа энэ системүүд дээр бид технологийн хувьд хяналт тавиад, шаардлагыг нь хангаад нэгдсэн стандарт байна уу. Эргээд ингээд ард талдаа технологийнхоо хувьд back юм дээрээ холбогдох боломжтой байна уу гэдгийг нь одоо манай агентлаг шалгахаар Засгийн газрын мөрийн хөтөлбөрт, дараагийн дөрвөн жилийн мөрийн хөтөлбөрт оруулаад явж байгаа. 
 
Н.Учрал: Баярлалаа. Дахиж асуулт байгаа билүү? Г.Дамдинням гишүүн Сангийн яамнаас. 
 
Ер нь Сангийн сайдын зүгээс энэ цахим шилжилт дээр төсвийн тодотгол дээр хэдэн төгрөг хасав, хэдэн төгрөг нэмэв, хөрөнгө оруулалтыг нэмэгдүүлсэн үү, эсхүл одоо ямар нэгэн өөрчлөлт хийсэн үү гэдэг талаар бас нэг нэмэлт мэдээлэл өгөх нь зөв байх. Ч.Хүрэлбаатар сайдын микрофоныг өгье.
 
Ч.Хүрэлбаатар: Г.Дамдинням гишүүний асуултад хариулъя. 
 
Ер нь энэ цахим шилжилтийг энэ коронавирусийн үед дэлхийн ихэнх орнууд хийж байгаа юм байна лээ. Тэгэхээр бас энэ кронавирусаас үлдэж хэвших нэг зүйл бол энэ цахимаар бүх ажил явах ийм боломж нь бүрдэх болов уу гэж бодож байгаа. 
 
Зүгээр яамныхаа хувьд хэлэхэд бид энэ Сангийн сайдын ч юм уу, татварын газрын ч юм уу, Гаалийн ерөнхий газрын даргын олгодог бүх зөвшөөрлийг бүгдийг нь онлайнаар өгдөг болно гэж байгаа. 01 сарын 01-нээс. Үүнд нэг их мөнгө төгрөг хэрэг болоод байхгүй юм байна лээ. Одоо байгаа зүйл дотроо зохицуулалт хийгээд явчих боломжтой.
 
Цахим руу шилжих шилжилт дээр улсын төсөв дээр сая төсвийн тодотголоор 2.0 тэрбум төгрөг нэмж өгсөн байгаа. Бид энэ үлдэж байгаа хугацаанд энэ хэмжээний мөнгө хангалттай гэж үзэж байгаа. 
 
Ер нь хэмнэлтийг гээд үзэх юм бол энэ ажил нь өөрөө хийгдэж байж, бас бүрэн хийгдэж байж хэмнэлтүүд нь гарч эхэлнэ гэж үзээд бид яг үүнтэй холбоотойгоор мөнгө төгрөг хассан зүйл бол байхгүй. Яагаад гэвэл эхлээд ажил нь хийгдэг. Тэгээд хэвшиг. Тэгэхээр тодорхой хэмжээний зардлууд нэлээдгүй хэмнэгдэнэ гэж үзэж байгаа. 
 
Тухайлбал бид энэ төрийн албан хаагчдын цалинг хуучин ингээд байгууллагуудаараа дамжаад тус тусдаа өгөгдөөд байдгийг төрийн албан хаагчдыг нэгдсэн нэг систем рүү өгч байгаа. Ингэвэл бид яг төрийн албан хаагчдын тоо нь жишээ нь хэд байна вэ. Үнэхээр шаардлага хангасан хүмүүс нь ажиллаж байна уу. Тэр цалингийн систем нь зөв байна уу гээд. Гэх мэтийн ийм зүйл нь хийгдээд эхлэхээр энэ бүх мэдээлэл ил тод болох юм.
 
Тэгээд энэ дээрээс бас тодорхой хэмжээний хэмнэлтүүд ч гарах бас боломжтой гэж үзэж байгаа. Тусгай зөвшөөрлийг би түрүүн хэлсэн. Үүний цаана нөгөө юм хөөцөлдөөд явдаг цаг зав, энэ авто машины түгжрэл, байгууллага дээр очоод иргэд, аж ахуйн нэгжүүдийн бухимддаг. Тэгээд ч бас төрийн албан хаагчдын хувьд үүдэндээ хүн суулгаад л байх ч бас тийм таатай зүйл биш шүү дээ. 
 
Тэгэхээр бүгдийг нь нэг онлайнаар хийчихдэг ийм болгох тогтолцоо руу явж байна. Нийгмийн халамжийг бас яг энэ чиглэл рүү нь явуулж байна. Тэгээд бидний хувьд юу гэвэл энэ Засгийн газрын хувьд энэ цахим руу шилжсэн шилжилт яг бодитой. Лоозон биш. Тэгээд бас шинэчлэлийн ийм арга хэмжээнүүд болж хувирна гэж үзэж байгаа.
 
Ер нь энэ ирэх дөрвөн жилд бид нийгэмд байгаа, болохгүй байгаа зүйлүүдийг засаж янзалсан, салбар дээрээ реформын шинж чанартай ийм арга хэмжээнүүдийг авсан дөрвөн жил болно гэж үзэж байгаа. Энэ дотроо цахим шилжилт чухал. Нэн ялангуяа би энэ Цахим бодлогын байнгын хороо бол маш чухал үүрэг гүйцэтгэнэ гэж үзэж байгаа. Их олон ажлыг энэ Байнгын хороотой Засгийн газар хамтарч хийнэ гэсэн ийм хүлээлттэй байгаа гэдгээ хэлье. Баярлалаа. 
 
Н.Учрал: Ч.Хүрэлбаатар сайдад баярлалаа. Х.Ганхуяг гишүүн асуулт асууна. 
 
Х.Ганхуяг: Асуулт болон санал хамт ярьчихъя даа. 
 
Яах вэ, цахим шилжилт гээд бид бүх түвшинд ярьдаг болсон байна. Тэгээд ер нь бас энэ хамгийн чухал нь юм нь нөгөө стратеги төлөвлөлт байдаг. Яг энэ цахим төрөл дээр бид яг алсын хараа нь юу байгаа юм, зорилго нь юу байх юм. Иргэдэд энэ үйлчилгээнээс, энэ цахим шилжилтээс юу хожих вэ гэдэг асуултад бид хариулах ёстой.
 
Зүгээр нэг иргэд төвтэй үйлчилгээ байх ёстой болов уу гэж харж байгаа байхгүй юу. Нэг янз янзын лавлагаа авахын тулд ТҮЦ машин дээр очдог, эсхүл яам, Тамгын газрын үүд сахидаг. Өөрийнхөө иргэний үнэмлэхээ барьчхаад тэгээд тэрийгээ нотариат орж баталгаажуулдаг гэх мэт энэ төрийн хүнд суртал, хуулийн шинэчлэлүүд, олон асуудлуудыг шийдэх ёстой юм л даа. Яг энэ цахим шилжилтээр. 
 
Тэгэхээр энэ тал дээр нэгдүгээрт юу гэж бодож байгаа вэ? Энэ бас иргэдийн халааснаас гардаг зардлыг бууруулахад нэлээн өндөр ач холбогдолтой. Дээрээс нь замын түгжрэлийг бууруулахад бас өндөр ач холбогдолтой юм.
 
Тэгэхээр онлайнаар өөрийгөө баталгаажуулах, нотариатын баталгаажуулалт хийх боломж. Тэгээд нэг лавлагаануудад төрийн байгууллагуудаас шууд онлайнаар авах боломжууд нээгдэх үү, үгүй юу? 
 
Дээрээс нь яг ингээд цахим шилжилт явагдахаар бас хоёр, гурван асуудалтай юу харагдаж байна вэ гэхээр орон нутагт аймаг, нийслэл, дүүрэг эд нар дээр тус тусдаа цахим шилжилт хийнэ гээд яриад яваад байгаа юм. Тэгэхээр энэ чинь нэг нэгдсэн юм байх ёстой юм биш үү. Тийм ээ. Тэгээд Засаг дарга солигдох болгонд баахан төсөв тавиулаад л тэгээд нэг ийм хийсэн болоод л. Нөгөөдөх нь дөрвөн жилийн дараа дараагийн Засаг дарга нь ирээд л үгүйсгээд л ийм болж байгаа явдал бол ажиглагдаж л байна л даа орон нутагт явж байхад.
 
Тэгэхээр энэ дээр яах аргагүй тэр Мэдээлэл, технологийн газар болон Сангийн яам хараад явах нь зөв болов уу гэж санагдсан. Мөн дараагийн асуудал юу вэ гэхээр нэгэнт одоо бид төсвийн тодотгол яаж байгаа. Гэхдээ магадгүй одоо энэ кронавирустай ч холбоотой асуудал, энэ цахим шилжилттэй холбоотой асуудал юу байна вэ гэхээр энэ Татварын ерөнхий газар, Нийгмийн даатгалын газрыг нийлүүлж болдоггүй юм уу? Нийгмийн даатгалын ерөнхий газар чинь бараг 1800 хүн ажилладаг. Яг адилхан. Татвар, ер нь мөнгө цуглуулах л ажил хийж байгаа шүү дээ ер нь бол. Тэгэхээр тэр дээр чинь 1800 хүн ажилладаг. Аймаг болгонд нэг нэг байшин барьсан.
 
Үүнийг чинь татварын алба бол хөнгөхөн хийчихнэ шүү дээ ер нь бол. Ганц багана нэмээд л тэгээд хураалтаа хийчихнэ гэсэн үг. Тийм ээ. Тэгэхээр энэ татвар хураалт, нийгмийн даатгалын энэ мөнгө цуглуулдаг ажлыг нэг юм дээр төвлөрүүлчихвэл бид бас нэлээн хэмжээний орон тооны цомхтгол хийж чадах юм биш үү. Нэгдүгээрт. 
 
Мөн дээрээс нь ингээд татварын IT-гийн solutions байдаг юм уу. Тэр бол хамаагүй илүү advance түвшинд байна лээ. Тэгэхээр яг нөгөө нийгмийн даатгал нь яг тэр хэмжээндээ бас хүрээгүй байх жишээтэй. 
 
Тэгэхээр үүнийг ийшээ нийлүүлээд ингээд цаашид нь бид энэ тал руу нь аваад явах боломжууд ер нь юу байх вэ гэж асуултууд тавих гэсэн юм.
 
Н.Учрал: Эхний асуулт Б.Болор-Эрдэнэ дарга. 2 дугаар микрофон.
 
Б.Болор-Эрдэнэ: Х.Ганхуяг гишүүний асуултад хариулъя. 
 
Яг таны хэлж байгаатай санал нэг байна. Лавлагаа бидний хэлж заншсанаар нэг шатлалт үйлчилгээ гэж явдаг. Иргэд маань аль нэг төрийн байгууллага дээр очиж би энэ газар амьдардаг, би энэ хүн гэдгээ өөрөө баталгаажуулаад дахиад тэр цаасаа өөр нэг төрийн байгууллага дээр аваачиж өгч байгаа. 
 
Тэгэхээр e-mongolia-гийн 181 үйлчилгээний 52 нь лавлагаа байгаа. Лавлагаагаа шууд QR[Quick Response] code орж байгаа. Шууд өөрийнхөө утас дээр татаж авч болно. Веб сайтаараа татаад авч болно. Тэрийгээ хэвлээд аваачаад өгөх ийм боломжтой болж байгаа. Иргэд маань.
 
Энэ бол бидний хийж байгаа e-Mongolia цахим шилжилтийн эхний үе шат гэж харж болно. Хоёр дахь үе шатнаас энэ лавлагаа байдаг үйлчилгээ ерөөсөө огт байхгүй болгох шаардлагатай. Энэ дээр нэлээн том хууль эрх зүйн асуудлуудыг бид хөндөх шаардлагатай болж байгаа. 
 
Тэгэхээр иргэд, төрийн байгууллагууд хоорондоо мэдээлэл солилцох, эргээд иргэн бол төр гэдэг нэг л институцтэй харьцах. Бүр цаашлаад төрд миний ямар мэдээлэл байгаа вэ гэдгийг энэ e-Mongolia платформоороо ороод хардаг тийм боломжтой болгохын төлөө бид ажиллаж байна. Энэ цахим шилжилтийн эхний алхмыг бид e-Mongolia дээр одоо бүх төрийн үйлчилгээнүүдийг нэгдсэн цонхонд оруулж хийж байгаа. 
 
Нэгдсэн цонхонд орохын тулд “Хур” систем дээр манай “Дата төв” бүх датанууд маань, бүх серверүүд маань хадгалагдаж байгаа. Тэгэхээр дата төвийг төрийн 100 гаруй байгууллагууд ашиглаж байна. e-Mongolia дээр бол төрийн 10 байгууллагын 52 үйлчилгээ орсон байх жишээний. 
 
Тэгэхээр “Хур” гэдэг систем бол ерөөсөө бүх төрийн датаг агуулж байгаа систем учраас энэ системээ төрийн байгууллагууд хоорондоо бие биеийнхээ мэдээллийг ашиглах боломжтойгоор эргээд аюулгүй байдлынхаа үүднээс аль байгууллагын ямар хүн, хэн гэдэг иргэний мэдээллийг яах гэж харсан бэ гэдгийг иргэнд өөрт нь хянах боломжийг олгох ийм ажлууд төлөвлөөд явж байгаа.
 
Н.Учрал: Баярлалаа. Одоо удахгүй тэр Мэдээллийн өгөгдөл хамгааллын хуулийг яаралтай оруулж ирэхгүй бол болохгүй байгаа шүү. 
 
Тэгэхгүй бол одоо ерөөсөө бүх Байнгын хороон дээр яригдаж байгаа шүү дээ. Хоорондоо мэдээллээ авах гэхээр ерөөсөө мэдээлэл хоорондоо солилцож чадахгүй байна. Тэгээд тэр баахан Засгийн газрын тусгай сангууд, улсын бүртгэлийн мэдээллийг авах гэж заавал бүртгэл рүү хандаж цаг ингэж авч байна. Тухайн хүний нийгмийн даатгал шимтгэлээ төлж байгаа юм уу, үгүй юм уу.  Тэр нарийн мэдээллүүдээ солилцдог болмоор байна.
 
Тэгэхгүй бол иргэдийг ингэж хооронд нь, төрийн байгууллагуудын хооронд явуулдаг. Тэгээд иргэд маш их цаг алддаг. Хүнд суртал гаргадаг. Энэ хүнд суртал бол ард иргэдэд хүндрэлтэй байна гэдгийг Байнгын хорооны хурал болгон дээр ярьж байгаа. 
 
Тийм учраас мэдээллийн энэ өгөгдөл хамгаалал, хоорондоо солилцог, нээлттэй байдаг энэ ажлыг маш шуурхай хууль дүрмийг нь оруулж ирж одоо бас Байнгын хороогоороо шийдүүлж явахгүй бол та нарын ажил явахгүй. Тэгэхээр хурдан хугацаанд энэ ажлаа явуулаарай гэдгийг хэлмээр байна. 
 
Хоёрдугаар асуултад Ч.Хүрэлбаатар сайд хариулна. 
 
Ч.Хүрэлбаатар: Х.Ганхуяг гишүүний хэлж байгаа санал дээр би хэлье. 
 
Ер нь нэлээдгүй орон нэг байдаг юм. Эхлээд ингээд мэдээллийнхээ нэгдсэн сантай. Тэгээд орлого цуглуулдаг байгууллага нь нэг. Одоо хуучин социалист орнуудаас гэвэл Болгар байгаа юм. Скандинавын орнуудаас гэвэл Финланд байгаа юм. Зүгээр мэдэх одоо жишээ нь манай Сангийн яамны хүмүүсийн очиж үзэж ярьж байснаар нэг байдаг. 
 
Тэгэхээр энэ чиглэл рүүгээ тодорхой мэдээллийн нэгдсэн системийг байгуулаад тэгээд тийшээ бэлтгэлийг нь хангаж байгаад шилжихэд би бол зөв л гэж бодож байгаа ер нь.
 
Ингэж байж бид энэ төрийн алба данхайж байгаа. Үүнийгээ бас цэгцлэх.  Ер нь тэгээд орлого цуглуулдаг байгууллага нэг байвал хамгийн гол нь цаад аж ахуйн нэгжүүддээ амар юм. Байж байтал нэг нь ирж татвар гэж ирнэ. Дахиад нийгмийн даатгалын байцаагч гэж ирнэ. Мэргэжлийн хяналт гээд ирнэ. Төрөл бүрийн юм ирж байснаас зүгээр харьцдаг, очдог аж ахуйн нэгж, иргэдээ бодох юм бол энэ нийлүүлээд явах нь ер нь зөв гэж бодож байгаа. Тэгэхээр бас тодорхой хуулийн өөрчлөлтүүд хийгдэх учиртай. 
 
Н.Учрал: Ч.Хүрэлбаатар сайдад баярлалаа. 
 
Ирц дээр 2 дугаар тойрог Д.Батлут гишүүн нэмэгдэж ирсэн байна. 
 
Ажлын хэсэг Боловсрол, шинжлэх ухааны сайд Л.Цэдэвсүрэн сайд бас ирсэн байгаа. Ц.Мөнхцэцэг гишүүн асуулт асууна.
 
Ц.Мөнхцэцэг: Мэдээлэл харилцаа, технологийн газрын даргаас нэг ийм асуулт асууя. 
 
Энэ цар тахлын улмаас нийгмийн олон салбар тэр дотроо боловсролын салбар бол одоо яах аргагүй цахим сургалтын хийх, урд өмнөх бүх хүчин чадал, шинэ технологийг нэвтрүүлэх ийм зайлшгүй чухал салбар болсон байгаа.
 
Тэгэхээр энэ Мэдээлэл харилцаа, технологийн газрын цаашдын зорилго гэдэг юм уу, энэ ирэх жилийн зорилгод манай боловсролын салбартай хамтран ажиллах, дунд сургууль, ялангуяа ерөнхий боловсролын сургуулиудад цахим сургалтыг нэвтрүүлэх тал дээр мэргэжлийн болон бусад дэмжлэг үзүүлэх энэ бодлого нь ямар байдаг вэ? 
 
Бид өнгөрсөн долоо хоногт Боловсрол, соёл, шинжлэх ухааны байнгын хорооноос боловсролын салбар дахь цахим шилжилтийн асуудлаар хэлэлцүүлэг хийсэн.
 
Энэ дээр яах вэ ерөнхий боловсролын сургуулийн хувьд зарим нэг сургуулиуд бол нэлээн хэдэн жилийн өмнөөс цахим шилжилт, цахим сургалтууд хийгээд явсан. Бусад сургууль бол үндсэндээ бэлтгэл тааруу, багш нарын хувьд ч тэр, технологийн программ хөгжүүлэлтийн хувьд ч гэсэн дэмжлэг маш их хэрэгтэй байгаа. Тэгэхээр энэ тал дээр танай технологийн газраас нэлээд тийм анхаарал хандуулж дэмжлэг үзүүлж ажилламаар санагдаж байгаа. 
 
Хоёрдугаарт нь, Боловсролын яамны мэргэжилтнүүдээс энэ хичээлийн жил, 2020-2021 оны хичээлийн жилийн сургалт маань цар тахлын нөхцөлөөс уялдуулаад танхимын сургалт, тэр дотроо одоо танхим хичээллэх өдөр нь их багасаад байгаа. Тухайлбал бага ангид зөвхөн математик, монгол хэлний хичээлийг танхимаар, бусад хичээлийг танхимын бусаараа гэж байгаа. Тэгэхээр энэ маань яах аргагүй нөгөө цахим сургалт болон теле сургалт болж явах байх. 
 
Тэгэхээр энэ тал дээр бэлтгэл хэр байна вэ? Яамнаас бол тодорхой тооны компьютерыг сургуулиудад тараагаад эхэлсэн байгаа. Үүнээс бусдаар технологийн болон цахим сургалтын ямар ажлууд хийгдэж байгаа вэ? Манай Боловсролын шинжлэх ухааны байнгын хорооноос Цахим бодлогын байнгын хороо хамтраад тодорхой ерөнхий боловсролын сургуулиуд дээр технологи нэвтрүүлж байгаа сургуулиудын үйл ажиллагаатай танилцаж дүүргүүд дээр жишиг сургуулиудыг бий болгох асуудлыг бас хэлэлцэж байгаа. 
 
Тэгээд ер нь энэ жилийн хувьд энэ цахим засаглал, цахим систем нэвтрэх ажил маань Монгол төрийн бодлогын бүх салбарын хамгийн чухал асуудал болсон байгаа.
 
Тэгээд Сангийн сайд ерөнхийдөө 2.0 тэрбум төгрөгийг нэмэгдүүлсэн гэж түрүүн хэлж байна. Тэгээд энэ маань хэр хангалттай вэ? Жишээлбэл, зөвхөн бидний энэ яриад байгаа боловсролын салбар дээр харахад маш их тоног төхөөрөмж болон технологи, шинэ программ хөгжүүлэлтүүд хэрэгтэй байгаад байна. 
 
Тэгэхээр ирэх жилийн төсөв дээр цахим салбар дахь, тэр дундаа боловсролын салбар дахь төсвийг ахиухан тавьж өгөөч гэсэн ийм хүсэлтийг Сангийн сайдад уламжилмаар байна. Баярлалаа. 
 
Н.Учрал: Эхний асуултад Б.Болор-Эрдэнэ дарга. 2 дугаар микрофон.
 
Б.Болор-Эрдэнэ: Ц.Мөнхцэцэг гишүүний асуултад хариулъя. 
 
Боловсролын яам дээр цахим шилжилттэй холбоотой нэлээн хэдэн төсөл, хөтөлбөрүүд хийгдэж байгаа. Төсөл, хөтөлбөрүүдийг ялангуяа технологийн үүднээс уялдаа холбоотой байх, бусад төрийн байгууллагуудын системүүдтэй технологийн хувьд шаардлага хангах тал дээр бид хамтарч ажиллаж байгаа. 
 
Үүнээс гадна таны хэлж байгаа нэг асуудал бол digital literacy буюу тоон бичиг үсгийн асуудал хөндөж байна. Тоон бичиг үсгийн асуудлыг Боловсролын яамтайгаа хамтраад бид үндэсний хэмжээнд зохион байгуулах хэрэгтэй гэсэн байдлаар ажиллаж байгаа.
 
Үүнээс гадна одоо Боловсролын салбарт ажиллаж байгаа ажилчдыг чадавхжуулах асуудал дээр манай агентлагийн хувьд гадаад харилцаа тал руугаа бусад Google, Amazon, Apple гээд томоохон дэлхийн хэмжээний компаниуд яг энэ digital literacy талаар ямар төслүүд хэрэгжүүлдэг юм тэрийг Монголд хэрэгжүүлээч ээ гэсэн байдлаар ингэж хамтарч ажиллаж байгаа.
 
Нэмээд төсөвтэй холбоотойгоор дахиад нэг санал хэлэх гэсэн юм. 
 
Төсвийн тодотгол дээр бол 2.0 тэрбум төгрөг нэмсэн байгаа. Дата төвийн асуудал энэ дээр гарч ирж байгаа юм. Дата төв бол төрийн бүх байгууллагууд болоод хувийн хэвшлийн байгууллагуудын датаг хадгалдаг, аюулгүй байлгадаг, төрийн системүүдийн үйлчилгээ явуулахад гол суурь, үндсэн дэд бүтэц болж явдаг ийм байгууллага байгаа. 
 
Тэгэхээр дата төв дээр 2020 оны төсвийн тодотголоор 354 орчим сая төгрөгийн төсөв хасагдахаар ингэж орсон байгаа юм байна лээ. Тэгэхээр дата төв хэрэв одоо энэ урсгал зардлаа хасах юм бол эргээд бидний энэ дата төв дээр суурилж явж байгаа төрийн үйлчилгээнүүд гацах, удаашрах ийм асуудлууд үүсэх учраас энэ орсон байгаа төсвийг битгий хасаж өгөөч ээ, битгий хасаарай гэсэн хүсэлт байна. 
 
Н.Учрал: Сангийн сайд Ч.Хүрэлбаатар сайд. 
 
Ч.Хүрэлбаатар: Би энэ Ц.Мөнхцэцэг гишүүний асуултад хариулахдаа бас Байнгын хорооны гишүүддээ яг хэрэгжиж байгаа төслүүдийг бас танилцуулъя гэж бодож байна. 
 
Яагаад гэвэл энэ харилцаа холбооны салбарын хүртээмж, чанар, хяналтыг сайжруулах гээд Хятадаас 21.0 сая долларын зээлийн төсөл хэрэгжээд явж байгаа. Дэлхийн банкны “Ухаалаг засаг” гээд 12.6 сая долларын төсөл. Дахиад “Цахим эрүүл мэндийн салбар” гээд Хятадын Засгийн газрын төсөл 19.0 сая доллар. Дэлхийн банкны “Цахим эрүүл мэнд” гэсэн 17.4 сая долларын төсөл. Солонгосоос боловсрол тэр “Цахим боловсрол” 19.6 сая доллар. Дээр нь төсөв дээр энэ “Хур” системийг хөгжүүлэхтэй холбоотойгоор 15.0 тэрбум төгрөгийг тавьж өгөөд явж байгаа.
 
Энэ дээр би юу гэж бодож байгаа вэ гэвэл мөнгө төгрөг нь багадаагүй. Ийм салбар байгаа шүү гэдгийг би онцолж хэлмээр байна. Хамгийн гол нь энэ мөнгө хөрөнгийг хамгийн зөв оновчтой хэлбэрээр л ашиглах тухай асуудал байгаа. Баярлалаа. 
 
Н.Учрал: Өчигдөр тэр Боловсролын байнгын хороон дээр бас хэлэлцэж байсан. Яг тэр 280.0 сая доллар хэрэгжиж байгаа гээд байгаа шүү дээ. Энэ харилцаа холбоо, мэдээлэл технологийн төсөл. хөтөлбөрүүд гэдэг мэдээллийг өгөөд байгаа. 
 
Тэгээд ямар үр дүн байна вэ? Тэгэхээр аудитын байгууллага ер нь нэлээн л анхаарахгүй л бол. Сая Ч.Хүрэлбаатар сайдын хэлдгээр маш олон төсөл хэрэгжээд байдаг. Тэгээд үр дүн байхгүй. Тэгээд цахимжаад байгаа юм харагдахгүй байгаа шүү. 
 
Тэгэхээр энэ агентлагийн зүгээс, энэ Байнгын хороо байгуулагдлаа. Нэлээн анхаарч шаардлага тавьж явахгүй бол энэ мэдээллийн технологийн салбар чинь. Би бас өчигдөр хэлсэн. Мөнгө угаадаг салбар болчхоод байна шүү. Тэгээд нэг хэдэн гаднын баахан тусламж, төсөл оруулж ирээд л. Тэгээд өмнө нь Ерөнхий сайд байсан Ч.Сайханбилэг гэдэг хүнээс хойш ерөөсөө тэр чигээрээ энэ салбарт мөнгө угаасан байна лээ шүү. 
 
Тэгэхээр манай Байнгын хороо бол энэ салбар болгон дээр ажлын хэсэг байгуулна. Тэгээд ажлын хэсэг байгуулаад хэрэгжиж байгаа төсөл нь бодитой юм уу, үнэн юм уу, ямар үр дүн өгсөн юм, ямар үр өгөөж өгсөн юм гэдгийг нь шалгаж бодитой дүгнэлтүүдийг нь танилцуулж ингэж явахгүй бол. Цаашдаа бид  маш их төсөл хэрэгжүүлсэн. Тэгээд ямар ч үр дүнгүй. Одоо хүртэл төрийн байгууллагууд цаасаа бариад л гүйж байгаа шүү дээ. 
 
Тэгээд нэг ийм л байдалтай. Сая харин КОВИД-ын үеэр бид чинь бас нэг цахимжиж. Хүссэн ч, эс хүссэн ч цахим руу орлоо шүү дээ. 
 
Тэгэхээр одоо бол цаашдаа онцгой анхаарч ажиллахгүй бол салбарын нэр хүнд унаж байгаа шүү. Энэ салбарт ажиллаж байгаа энэ дотоодын программ хангамж үйлдвэрлэгч нар их гомдолтой байгаа. Тийм учраас бид цаашдаа ялангуяа энэ мэдээллийн аюулгүй байдлыг хамгаалахад, мэдээллээ хадгалахад дотоодынхоо программ хангамж үйлдвэрлэгч нараа дэмжих энэ чиглэл рүү явахгүй бол манай энэ салбарынхан маш их гомдолтой, тэгээд үр дүн гарахгүй байна гэдэг талаар их шүүмжилж байгаа юм.
 
Тэгээд би бас өнгөрсөн хугацаанд олон хүнтэй уулзсан. Тэгэхээр энэ дээр онцгой анхаарал хандуулах ёстой шүү гэдгийг л бас энэ салбарынхан ирсэн байгаа учраас хэлэхийг хүсэж байна. 
 
Л.Цэдэвсүрэн сайд мэдээлэл нэмж хэлэх үү, үгүй юу? Л.Цэдэвсүрэн сайдын микрофон. Хэддүгээр микрофон бэ? Тийм ажлын хэсэг. Ажлын хэсгийн 1 дүгээр микрофон дээр. 
 
Л.Цэдэвсүрэн: Ц.Мөнхцэцэг гишүүний асуулттай уялдуулаад товч мэдээлэл өгье. 
 
Боловсролын салбарын үйл ажиллагааг цахимд шилжүүлэх зорилгоор бид сүүлийн 5, 6 жил нэлээн идэвхтэй ажиллаж байгаа. Монгол Улсын боловсролын салбарын мэдээлэл технологийн системийг Азийн хөгжлийн банкны санхүүгийн дэмжлэгтэйгээр хэрэгжүүлээд энэ онд дээд боловсролын салбарыг дуусгаад сургуулийн өмнөх болон ерөнхий боловсролын сургууль, дээд боловсролын салбарын суралцагчид болон багш, ажилчдын мэдээлэл нэгдсэн системд орсон байгаа.
 
Манай энэ системийг Төрийн албаны зөвлөл болон холбогдох зарим хууль хүчний байгууллагууд бас хамтран ингээд эзэмшдэг. Гэхдээ бид эзэмшилтийг яаж хийдэг вэ гэхээр тодорхой хэмжээний код өгөөд яг ингээд хүрээг нь зааж өгдөг. Энэ байгууллага бол зөвхөн энэ хэсгийн мэдээллийг үзнэ гээд. Энэ ингээд ямар ч байсан амжилттай хэрэгжээд явж байгаа. Бид үүнийгээ улам сайжруулна. 
 
Дээрээс нь боловсролын төгсөгчдийн гэрчилгээ, диплом, үнэмлэхүүдийг цахимаар лавлагааг нь өгдөг болсон. ТҮЦ машинаар дамжуулаад хүүхдүүд ерөнхий боловсролын сургууль төгссөн болон их дээд сургууль 2000 оноос хойш их дээд сургууль төгссөн хүмүүс лавлагаагаа цахимаар авдаг ийм боломжтой болсон байгаа.
 
Улсын төсвийн хөрөнгөөр ерөнхийдөө шинжлэх ухааны болон боловсролын салбарын багш, ажилтнуудынхаа чадавхыг бас IT руу шилжүүлэх зорилгоор энэ онд гэхэд бид 8.7 тэрбум төгрөгийн компьютер, техник тоног төхөөрөмж болон цахим системүүдийг худалдаж авч өгсөн. Үүнийгээ дараа дараагийн жилүүдэд бас үе шаттайгаар нэмэгдүүлээд явна. 
 
Тэгээд өнгөрсөн долоо хоногийн эхээр Байнгын хороон дээр хийсэн боловсролын цахим шилжилтийг улам эрчимжүүлэх зорилгоор хийгдсэн энэ хурлын үр дүнгээс бид хийхээр төлөвлөсөн нэлээн олон ажлууд байгаа. Үүнийг бол үргэлжлүүлж хийнэ. 
 
Unicode-ийн асуудлыг түрүүн бас Б.Болор-Эрдэнэ дарга хөндсөн. Бид цахим бичвэр буюу unicode-ийн асуудлыг Харилцаа холбоо, технологийн газартайгаа бас хамтарч хэрэгжүүлэхээр ингээд ажиллаж байгаа. Хууль тогтоомжид нь тодорхой өөрчлөлт оруулах эсэх асуудлыг хамт бас судлаад ингээд явж байгаа. 
 
Н.Учрал: Өнгөрсөн долоо хоногийн хэлэлцүүлэг бас их үр дүнтэй болсон. 
 
Тэгээд түүний дараа сургуулиуд дээр хэрэглэж байгаа тэр ERP, олон программ хангамжуудын талаар мэдээллийг бас программ хангамж үйлдвэрлэгч компаниуд танилцуулгуудыг нэлээн их хийсэн. 
 
Тэгэхээр Байнгын хорооны гишүүдэд хандаж байгаа. Бүгдээрээ энэ ерөнхий боловсролын сургуулиудаас үлгэр загвар болж байгаа цахим шилжилтийг бас үр дүнтэй зохион байгуулсан ерөнхий боловсролын сургуулиуд, их дээд сургуулиуд дээр очиж танилцах ёстой. 
 
Ер нь манай энэ салбарт нэг онцлог байгаа шүү. Төр, хувийн хэвшлийнхээ түншлэлээ л сайжруулах ёстой. Тийм учраас одоо бас төрийн байгууллагуудаас энэ мэргэжлийн холбоодод хувийн байгууллагуудыгаа нэлээн их дэмжиж ингэж ажиллахгүй бол төр бүх ажлыг хийж чадахгүй. 
 
Тийм учраас одоо энэ cloud орчинд серверээр үүсгэсэн байгаа олон компаниуд байгаа юм байна лээ. Тэгэхээр энэ байгууллагуудтай очиж танилцаж ер нь бол цахимжуулах ажлаа боловсролын салбарт хийж эхлэхгүй бол 9 дүгээр сарын 01-нээс хойш бас л энэ 3 өдөр танхимаар, 2 өдөр цахимаар сургалт зохион байгуулна гэдэг хэр үр дүнд хүрэх вэ гэдэг дээр онцгой анхаарахгүй бол болохгүй байгаа шүү гэдгийг бас хэлье. Г.Амартүвшин гишүүн.
 
Г.Амартүвшин: Нэг ийм асуулт байна. Ер нь энэ IT хөрөнгө оруулалт худалдан авалтыг одоо яам болгон чинь өөрийн IT худалдан авалтыг хийгээд байна гэж би ойлгоод байгаа шүү дээ. 
 
Тэгэхээр энэ бол бас их буруу юм. Ер нь үүнийг нэг базсан нэг тийм газар байх шаардлагатай гэж. Танай агентлагийг би бол тийм байх ёстой болов уу гэж бодож байна. Яагаад гэвэл наад зах нь энэ бөөнөөр компьютер, сервер янз бүрийн тоног төхөөрөмж худалдаж авахад тус тусдаа худалдаж авч байснаас бөөнөөр худалдаж авбал бас discount хүртэх боломж байдаг шүү дээ. Нэгдүгээрт.
 
Хоёрдугаарт одоо энэ IT компаниудын бизнес модель чинь өөрчлөгдөөд тоног төхөөрөмжөө маш хямдхан өгөөд жил болгон гардаг урсгал зардлаараа ер нь мөнгөө орлогоо олдог болсон. License, support гээд байдаг. Тийм ээ. Subscription гээд янз бүрийн тийм жил болгон гардаг урсгал зардлаараа ашгаа олдог юм. Тэгэхээр энэ худалдан авалт дээр энийг бас тооцож худалдан авалтаа зөв хийх шаардлагатай гэж үзэж байна. 
 
Сая Б.Болор-Эрдэнэ дарга “Үндэсний дата төв”-ийг хөндөж ярилаа. “Үндэсний дата төв” би ойлгосноор төрийн бүх байгууллагуудын мэдээлэл дата байдаг. Серверүүд нь байдаг. Тэр ТҮЦ гэдэг машиныг чинь үндсэндээ ажиллуулдаг газар юм. 
 
Тэгэхээр энэ дата төв чинь хангалттай төсөвтэй юм уу? Түүнээс гадна ер нь иргэдийн мэдээллийн нууцлал гэдэг юмыг бид анхаарахгүй бол. Сая сонгуулиар регистрийн дугаар гэдэг чинь зүгээр л интернэтээр явж байдаг болсон байна лээ шүү дээ. Тийм ээ. Мэдээллийн нууцлал гэж юм ерөөсөө байхгүй. Privacy гэдэг юм чинь ерөөсөө байхгүй.
 
Тэгэхээр Сангийн яамныхантай уулзаж байхад ер нь регистрийн дугаарыг халаад 11 орон тоотой нэг дугаар байгаа юм байна лээ шүү дээ. Тэр рүүгээ аажим. Аажим ч юу байх вэ. Яаралтай шилжиж. Түүн дээр иргэдийнхээ мэдээллийг баздаг болмоор байна. Үүнтэй холбоотой “Үндэсний дата төв” болон танай газар энэ нууцлал дээр ямар хөрөнгө оруулалт, арга хэмжээ авч байгаа вэ? Одоо дэлхий даяар hacking гэдэг юм чинь зүгээр л энгийн үзэгдэл болсон. 17 настай хүүхэд сая Twetter-ийг хакердаад баахан пост энэ тэр хийсэн байдаг. 
 
Гэтэл манайд ер нь дата мэдээллийн нууцлал гэж юм байна уу? Энэ дээр ямар хөрөнгө оруулалт хийгдсэн бэ? Үүнтэй холбоотой ямар төсөв суусан бэ? Үүнийг анхаармаар байна. 
 
Н.Учрал: Б.Болор-Эрдэнэ дарга. 2 дугаар микрофон.
 
Б.Болор-Эрдэнэ: Г.Амартүвшин гишүүний асуултад хариулъя. Бас саналуудыг ойлголоо. 
 
Дата төвөөс эхлээд асуултад хариулъя. Дата төвийн хувьд яг бүх төрийн үйлчилгээнүүд төрийн серверүүд явж байдаг. Нийтдээ 157 байгууллагын 457 сервер байдаг. Дата төвийн хувьд Улаанбаатар хотод дата төв байгаа. Дэлхийн банкны тусламжаар хэрэгжиж байгаа Дархан хотод дата төвийн өргөтгөл одоо байгуулагдаад ашиглалтад ороход бэлэн болоод энэ сард ашиглалтад орохоор болж байгаа.
 
Дата төвийн хувьд төсвийн хувьд 2020 онд батлагдсан төсөв 5.1 тэрбум төгрөгийн төсөвтэй. Үүнээс улсын төсвийн санхүүжилт 3.1 тэрбум төгрөг байгаа. Үйл ажиллагааны орлого 1.9 тэрбум. Үйл ажиллагааны орлогыг бид ТҮЦ машин ажиллуулах төрийн үйлчилгээ явуулснаараа энэ орлогыг цуглуулдаг бол энэ жил КОВИД-той холбоотойгоор энэ үйл ажиллагааны орлого зогссон. 
 
Дээрээс нь нэмээд энэ төсвийн тодотголоор төсөв хасагдахаар ингэж орсон байгаа учраас энэ төсвийг хасуулахгүй байх нэлээн ач холбогдолтой ийм чухал шаардлагатай байна бидний хувьд.
 
Регистрийн дугаарын асуудлыг ярилаа. Регистрийн дугаар нэгдүгээрт хуулиараа хувь хүний нууцын нууцад орж явдаг боловч яг өнөөдөр бодит байдал дээр таны хэлснээр нууц байхаа больж байна. Регистрийн дугаараар тухайн хүнийг төрсөн он, сар, өдрөөс гадна төрсөн газар, эрэгтэй, эмэгтэй хүйсийг нь харж болдог. Тэгэхээр бид e-mongolia дээр profile үүсгээд иргэн өөрийгөө таниулж оруулах шаардлагатай. Танилтын “DAN[Decentralized Authentication Network]” гэдэг систем энэ дата төв дээр хийгдээд явж байгаа. Энэ танилтын систем бол яг цахим аюулгүй байдалтай маш холбоотой ийм асуудал байгаа юм. Энэ дээр бид иргэний үнэмлэх дээр байдаг 12 дугаартай, 12 тоотой ийм дугаарыг ашиглахаар системээ хөгжүүлээд бэлдсэн байгаа. 
 
Энэ дээр нэмээд иргэдийг яг тэр хүн мөн гэдгийг нь танихын тулд утасны дугаар, банкны дансны дугаарууд явж байгаа. Тэгэхээр энэ бол олон улсын жишгээр ингэж явдаггүй зарим тохиолдолд. Эстони бол яг ийм иргэний үнэмлэх дээр байдаг 10 оронтой тоогоо ашигладаг бол бид энэ дээр 12 оронтой тоог ашиглая. Эргээд тэр хүнийг яг мөн гэдгийг нь танихын тулд банкны дансны дугаар болон утасны дугаарыг давхар бататгаж ашиглахаар ингэж төлөвлөөд ажиллаад явж байна. 
 
Н.Учрал: Г.Амартүвшин гишүүний саналуудыг сайн хүлээж авч энэ намар оруулж ирэх хуулиуд дээрээ анхаарах ёстой шүү. 
 
Мэдээллийн аюулгүй байдлын хууль. Энэ Өгөгдөл хамгааллын хууль. Тэр Төрийн цахим харилцааны хууль энэ тэрийг орлож Цахим засаглалынхаа хуулийг оруулж ирэхгүй бол бүх салбарт чинь хууль зөрчөөд байна. Болохгүй байна. Заавал бичгээр өг гэсэн юм. Хуульд ингэж заагаад байна гээд ийм тайлбар өгөөд байгаа шүү дээ. 
 
Тэгэхээр энэ Төрийн цахим харилцааны хууль чинь бараг маш олон хуулийг дагалдаж өөрчлөлт оруулах ийм шаардлагатай юм байна лээ шүү.
 
Тийм учраас энэ цахим шилжилтийг хийхэд технологийн хувьд бид бүрэн хангачхаад байдаг. Хуулиараа зөвшөөрөгдөөгүй олон ажлууд байгаа. Тэгэхээр сайн хуульчдыг авч хууль дээрээ л ажиллах хэрэгтэй байна. Т.Доржханд гишүүн, Ц.Сэргэлэн гишүүн хоёрыг нэмье. Түрүүн бас саналаа хэлсэн. Та тодотгож асуух уу? Тийм ээ. Г.Амартүвшин гишүүн дээр 1 минут. 
 
Г.Амартүвшин: Энэ нэгдсэн яамд төрийн байгууллагуудын IT худалдан авалт дээр ер нь ямар бодлого явуулдаг юм бэ? Үүнийг нэгтгэх юм уу. 
 
Наад зах нь стандартыг нь зааж өгөхгүй бол бүгдээрээ л нэг нэг, арав, хорин компьютер тусдаа худалдаж аваад л. Тодотголоор харахад бүгд л өөрийн төсөвтэй байна лээ шүү дээ. IT технологийн хөрөнгө оруулалт гэсэн. Энэ дээр танай агентлаг болон Сангийн яам ямар бодолтой байна вэ? 
 
Н.Учрал: Сангийн сайд Ч.Хүрэлбаатар хариулна.
 
Ч.Хүрэлбаатар: Төсвийн хөрөнгө оруулалт дээр суусан томоохон. Ер нь ихэнх бүх хөрөнгө оруулалтуудыг Худалдан авах үйл ажиллагааны газар яг тэр Шадар сайдын харьяанд байгаа тэр агентлаг зохион байгуулж явах юм. 
 
Ингэснээрээ яамдыг бас энэ тендерүүдээс салгаад яг тусад нь бие даалгасан ийм агентлаг байгуулагдаад явж байгаа. Энэ дээрээ бүх ажил зохион байгуулагдана гэж үзэж байгаа.
 
Шадар сайдтай бас энэ чиглэлээр ярьсан. Яг энэ дээр энэ цахим худалдан авах үйл ажиллагааг ер нь ойрын үед нэвтрүүлье. Тэгэхгүй бол нэг тендер болдог. Түүний цаана дандаа арван компани оролцоход нэг нь ялдаг. Ес нь гомдолтой. Төрөл бүрийн хардлага сэрдлэг их явдаг учраас үүнийг цахимжуулаад явъя гэдэг ийм зүйлийг Шадар сайдтай яриад ойлголцсон байгаа. Үүнийг миний ойлгож байгаагаар … /минут дуусав/
 
Н.Учрал: Баярлалаа. Т.Доржханд гишүүн. 
 
Т.Доржханд: Баярлалаа. Их олон Байнгын олон хороон дээр орж асуусан болохоор ганцхан асуулт. Сангийн сайдаас нэг асууя. 
 
Энэ төсвийн тэнцвэржүүлсэн алдагдал батлагдсан төсвөөр 2 их наяд төгрөг буюу дотоодын нийт бүтээгдэхүүний 5.1 хувь байсан бол төсвийн тодотголоор энэ маань өсөөд 2.5 дахин өсөж 4.8 их наяд буюу дотоодын нийт бүтээгдэхүүний 12.5 хувьд хүрээд байгаа. 
 
Тэгээд үүнтэй холбоотойгоор төсвийн тогтвортой байдлын тусгай шаардлага алдагдаад байгаа. Тийм ээ. Тэгэхээр эндээс тусгай шаардлага дээр Сангийн яамныхан яг ямар гарц гаргаж ирж байгаа юм бэ? Тусгай шаардлагыг үйлчилгээг нь түр хугацаагаар түдгэлзүүлэх хоёрхон нөхцөл байна. Нэг нь дотоодын нийт бүтээгдэхүүн хасах гарсан тохиолдолд. 
 
Хоёрдугаарт нь, гамшгийн аюулын хор уршиг, онцгой нөхцөлийн үр дагавар үүссэн тохиолдол гээд. Тэгээд онц байдал энэ тэр зарлаагүй байгаа. 2020 оны дотоодын нийт бүтээгдэхүүн өсөлт нь хасах гарна гэдэг ийм шийдвэр нь гараагүй байгаа тохиолдолд яг ямар үндэслэлээр энэ тусгай шаардлагыг тойрох юм бэ? Тойрох юм уу, тойрохгүй юм уу. Эсвэл Төсвийн тогтвортой байдлын тухай хуульд өөрчлөлт оруулахаар ажиллах юм уу? Баярлалаа.
 
Н.Учрал: Ч.Хүрэлбаатар сайд хариулна.
 
Ч.Хүрэлбаатар: Хууль дээрээ яг саяын Т.Доржханд гишүүний хэлсэн энэ тохиолдлууд нь байгаа юм. Эдийн засгийн өсөлт хасах бол гэж байгаа юм. Тэг буюу түүнээс бага гэдэг чинь хасах. 
 
Тэгээд тэр онцгой байдал, тэр гамшгаас үүссэн хохирол нь дотоодын нийт бүтээгдэхүүний 5 хувиас даваад явсан бол гэдэг. Тэгэхээр яг одоогийн үүссэн нөхцөл байдал бол аль аль нь байгаа. Эдийн засгийн өсөлт хасах 9.7 хувьтай. Ер нь КОВИД-оос орж ирсэн энэ сөрөг үр нөлөө нь нэмэх 6.0 хувийн өсөлт байснаа одоо хасах 9.7 хувь болоод явчихсан. Жилийн өөрчлөлтөөр 9.7 хувиар унасан байгаа шүү дээ. Жилийн өөрчлөлтөөрөө.
 
Тийм учраас энэ нь өөрөө төсвийн тусгай шаардлагыг хэрэглэхгүй байх нөхцөл нь хуулиараа бүрдсэн юм. Тэгэхдээ бид саяын тэр төсвийн тусгай шаардлагыг түр түдгэлзүүлэх тухай хуулийн төслийг боловсруулаад Их Хуралд өргөчихсөн. Өргөж байгаа. Яг одоо гарах гэж байсан чинь өөрөө сая зогсоочихлоо. 
 
Н.Учрал: Баярлалаа. Ц.Сэргэлэн гишүүн.
 
Ц.Сэргэлэн: Баярлалаа. Би асуулт байхгүй. Зүгээр хэдэн зарчмын шинж чанартай юм хэлье гэж бодсон юм. 
 
Энэ цахим шилжилтийн үед цаашдаа анхаармаар хэд хэдэн асуудал байна. Энэ бол иргэний аюулгүй байдалтай, нийгмийн аюулгүй байдалтай, төр улсын аюулгүй байдалтай шууд холбоотой. Өргөн утгаар нь хэлэх юм бол үндэсний аюулгүй байдалтай холбоотой ийм маш чухал асуудал.
 
Тэгэхээр нэгдүгээрт бид эрх зүйн орчны тухай асуудал, хүний нөөцийн асуудал, кибер аюулгүй байдлын тухай асуудлыг иж бүрэн цогцоор нь үүнийг шийдэж явахгүй бол эхнээсээ бид эрсдэлд орж болох юм биш үү гэсэн ийм би бодол байдаг юм. 
 
Яагаад гэвэл амьдрал дээр одоо байгаа хэрэгжээд явж байгаа олон төсөл ийм юман дээр эрсдэлүүд бодитой үүсээд байна. Би жишээ хэлье дээ. Монгол Улсын хилээр нэвтэрч байгаа зорчигчийн бүртгэлийн нэгдсэн систем байдаг юм. Төрийн тусгай хэдэн албад хоорондоо холбогдсон. Энэ өнгөрсөн 2019 оны хувьд гэхэд чинь 6 мянган удаа кибер халдлагад өртлөө шүү дээ.
 
Тэгээд эрүүгийн хэрэг үүсгэгдээд явж байгаа. Тэгэхээр би “кибер аюулгүй байдал” гэдгийг бид эхний ээлжид цаашдаа бодох л ёстой асуудал. Үүнийг бодохын тулд нэлээд олон асуудлууд, ялангуяа хүний нөөцтэй холбоотой асуудал дээр анхаармаар юм шиг байгаа юм. 
 
Мөн энэ цахим шилжилтийн үед бид зайлшгүй харж үзэх ёстой, зайлшгүй хийх ёстой нэг асуудал байна. Энэ Монгол Улсын хилээр нэвтэрч байгаа гадаадын иргэдийг дахин давтагдахгүй өгөгдлөөр нь буюу био метрийн өгөгдлөөр нь шалгадаг энэ системийг яаралтай нэвтрүүлэхгүй бол ер нь дэлхий дээр Монгол Улсаас өөр ийм бүдүүлэг шалгалтыг явуулдаг, бүртгэлийг хийдэг ийм орон үлдсэнгүй шүү дээ. 
 
Та бүхэн мэдэж байгаа. Гадаад улс оронд зорчиход. Америкийн Нэгдсэн Улс гэхэд чинь одоо бүр хүнийг сканерддаг болсон шүү дээ. Бүтэн биеийг нь сканердаж байж оруулдаг. Тэгэхэд бид нар хурууны хээгээр нь бүртгэдэг системээ нэвтрүүлж чадаагүй л явж байна. Энэ бол Монгол төрийн бодлогын хамгийн чухал асуудал гэж би хэлэх гээд байгаа юм. 
 
Үүнтэй холбоотойгоор иргэдийн аюулгүй байдал шууд үүсдэг. Одоо гадаадын иргэд Монгол Улсад орж ирээд цахим луйвар хийгээд байгаа шүү дээ. 
 
Хоёрдугаарт, төрийн байгууллагуудын, тэр дундаа төрийн тусгай байгууллагуудын программ хангамжийг төрийн мэдэлд авах хэрэгтэй. Одоо хараат байгаа. Хөгжүүлэлт байхгүй. Хөгжүүлэлт хийх гэхээр программ зохиосон өндөр мэргэжлийн ганц нэгэн залуучуудын, эсвэл хувийн аж ахуйн нэгжийн мэдэлд орсон. Тэгээд зайлшгүй гэрээ хийж байж урсгал төсвөөсөө мөнгө төлж байж хөгжүүлэлтээ хийдэг. Энэ бол энэ бодлогын чухал цөм байх ёстой гэж би хэлэх гээд байгаа юм. Энэ үндэсний аюулгүй байдалтай шууд холбоотой асуудал.
 
Гуравдугаарт, би саяын хэлдэг энэ кибер аюулгүй байдлыг хангах томоохон дорвитой арга хэмжээг авахгүй бол бид бусад юмаа хийгээд байдаг. Программ хангаж, техник хангамж, бусад юмаа хийгээд байдаг. Эцэст нь энэ дээрээ алдчих вий гэж би хэлэх гээд байгаа юм. 
 
Тэгэхээр үүнийг иж бүрнээр нь хийх тал дээр манай Байнгын хороо ч анхаарах байх. Ер нь мэргэжлийн байгууллага, мэргэжлийн албан тушаалтнууд энэ дээр онцгой анхаараарай гэж би Та бүхнээсээ хүсэх гэсэн юм.
 
Ялангуяа би нэг зүйл дээр онцгой хэлэхэд Н.Учрал дарга бид хоёр ажлын явцад зүгээр санал солилцож байсан. Энэ Монгол Улсад нэвтэрч байгаа гадаадын иргэдийг био метрийн өгөгдлөөр нь нэвтрүүлдэг энэ асуудлыг нэн яаралтай хийхгүй бол болохоо байсан шүү гэдгийг хэлэх гэж байгаа юм. Ойрхны жишээ хэлж байгаа. Хятадын баахан нөхдүүд орж ирээд яалаа. Энэ хаваржин бөөн юм болсон шүү дээ. Тэгээд аль буудалд байгаа нь хүртэл мэдэгдэхгүй.  Хэн нь мэдэгдэхгүй. Хэн оруулж ирсэн нь мэдэгдэхгүй. Ийм л юм болчхоод байгаа. 
 
Ганцхан Монгол Улсын хилээр нэвтэрсэн бүртгэл нь л байж байдаг. Ийм л болчхоод байгаа шүү. Тэгээд үүнийг хийхийн төлөө бүгдээрээ хамтраад зүтгэе гэж хэлэх гэсэн юм. Баярлалаа. 
 
Н.Учрал: Санал хэллээ. Тийм ээ. Тайлбар хэлэх үү. Нөхцөл байдлын талаар. Нөхцөл байдал ямар байгаа вэ гэдэг талаар тайлбар хэлэх үү? 2 дугаар микрофон.
 
Б.Болор-Эрдэнэ: Ц.Сэргэлэн гишүүний саналыг хүлээж авлаа. Баярлалаа. 
 
Яг өнөөгийн бодит байдлыг бодитоор нь ярилаа. Бид Засгийн газрын дараагийн дөрвөн жилийн мөрийн хөтөлбөр дээр хэд хэдэн асуудлуудыг оруулсан байгаа. Эхнийх нь Г.Амартүвшин гишүүний ярьдаг энэ мэдээллийн технологийн асуудлуудыг нэг байгууллагаар худалдан авалтыг нь хийх, нэгдсэн байдлаар шаардлага стандартыг нь тавих ийм асуудлууд байгаа.
 
Тэгэхээр Засгийн газрын мөрийн хөтөлбөрт ингэж орсон байгаа. Төсвийг нь одоо зөвхөн агентлаг дээрээ аваад манайхаар дамжих биш худалдан авалт хийх явцад нь тэр технологийнх нь шаардлага шалгуурыг агентлагийн зүгээс санал авч хяналттайгаар. Эргээд зөвхөн худалдан авалт гэхгүй энэ программ хангамж бүтээж байгаа ийм ажлуудыг технологийн хувьд агентлагийг оролцуулж шалгуулж хяналт тавиулаач гэсэн байдлаар Засгийн газрын мөрийн хөтөлбөрт оруулсан байгаа.
 
Дараагийн асуудал. Т.Сэргэлэн гишүүн ярьж байна. Одоо энэ гадаадын иргэд, үндэсний аюулгүй байдал ярьж байна. Яг үнэндээ цахим аюулгүй байдлын асуудал яг одоо миний урд байгаа энэ компьютероос эхэлж байгаа. Яагаад гэх юм бол Монгол Улсад байгаа компьютерүүд, ялангуяа төрийн албанд хэрэгжиж байгаа компьютер лиценз байхгүй. Лицензээ авдаггүй. Дандаа MOC буюу хуурамч. Тийм ээ. Тийм лицензээр явж байгаа. Ялангуяа энэ төрийн ажлыг хийж байгаа байгууллагууд ингэж лицензгүй программ ашиглаж, хамгийн наад захын л үнэндээ бол ичмээр асуудал болчхоод байгаа.
 
Тэгэхээр үүнийг 2021 оны төсөвт байгууллагууд оруулаасай гэж бид  байгууллага болгон дээр очоод л саналаа хэлээд явж байгаа. Яг үнэнийг хэлэхэд. 
 
Дараагийн асуудал. Энэ цахим халдлагаас хамгаалах, хариу арга хэмжээ авах CERT[computer emergency response team] гэдэг төв олон улсад, бараг бүх улсад байдаг. Энэ төв цахим халдлагаас хамгаалж байдаг. Эргээд хариу арга хэмжээ авч байдаг. Дата төв шиг тусдаа ийм төв байгуулагдах ёстой. 
 
Энэ дээр ихэнх байгууллагууд, агентлаг энэ дээр хамаарахгүй. Тагнуулын ерөнхий газар ч юм уу, хүчний байгууллагууд хамаарах ёстой гэж ойлгоод байдаг боловч тэд нар бол зөвхөн үндэсний аюулгүй байдалтай хамааралтай асуудлууд дээр хамаарна. 
 
Агентлаг бол энэ иргэдийнхээ цахим аюулгүй байдлыг хамгаалахын тулд ийм төв байгуулах зайлшгүй шаардлагатай байгаа. Энэ 2021 оны төсвийн төсөөлөл дээр явж байгаа. Тэгэхээр эрхэм гишүүд маань, Байнгын хорооны гишүүд маань үүнийг дэмжиж, бас цаашаа байгуулах явцад нь, бүтээх явцад нь, төсвийг нь батлуулах энэ ажилд нь тусалж өгөөрэй гэж хүсмээр байна. 
 
Н.Учрал: Тэгэхээр Мэдээллийн аюулгүй байдлын хуулиараа “Мэдээллийн аюулгүй байдлын төв”-тэй болно. Тэр төвөө байгуулж ингэж ажиллах ёстой байгаа. 
 
Тэгээд сая агентлагийн даргын хэлж байгаа санал бол их зөв байгаа юм. Бид Байнгын хороон дээрээ дэмжих ёстой. Энэ юу вэ гэхээр Засгийн газар хууль хэлэлцүүлэхийн тулд Хууль зүйн яамнаас байнга санал авч байгаа шүү дээ. Сангийн яам хоёроос. Түүнтэй адилхан энэ агентлагаас санал авч байх ёстой. 
 
Энэ технологийг хэрэгжүүлэх нь зөв үү. Хоорондоо солилцож болох уу.  Мэдээлэл, өгөгдлүүд нь хоорондоо солилцоход ямар вэ гэдэг талаар.
 
Тэгэхгүй болохоор нөгөө олон 280.0 сая доллар гээд байгаа тэр олон төсөл чинь хоорондоо ерөөсөө уялдахгүй. Тэгээд солилцож болохгүй учраас дандаа ингээд асуудал үүсгээд байгаа. Тэгээд маш их үр дүнгүй зардал гаргасан. Сая Сангийн сайдын хэлдэг төслүүдийг сонслоо шүү дээ. Маш их мөнгө төгрөг гаргасан. Гаднын зээл тусламжаар ороод ирсэн. Тэгээд хоорондоо солилцож болохгүй ийм нөхцөл байдалтай байгаа. Тэгээд үүн дээр бас анхаарах ёстой байх.
 
Зарчмын зөрүүтэй саналын томьёоллоор санал хураалт явуулах ёстой. Саналтай гишүүд байхгүй юу? Тийм ээ. Бичиж өгөх ёстой. Бичгээр зарчмын зөрүүтэй саналаа томьёоллоор санал хураалт явуулах ёстой. Тэгээд Байнгын хорооны гишүүдийн зүгээс ямар нэгэн санал бичгээр өгөөгүй. Тийм учраас хэлэлцүүлгээ үргэлжлүүлнэ. 
 

Хоёрдугаар асуудал. Монгол Улсын 2020 оны төсвийн тухай хуульд өөрчлөлт оруулах тухай. Энэ биз дээ. Тэгвэл тэгээд хэлэлцэх асуудлын дараалалд орсон нэгдүгээр асуудлыг хэлэлцэж дууслаа. 
 
Байнгын хорооны санал, дүгнэлтийг Төсвийн байнгын хороонд С.Ганбаатар гишүүн танилцуулна. С.Ганбаатар гишүүн танилцуулна. Төсвийн байнгын хорооны гишүүн. 
 
Хоёр.“Монгол Улсын 2019 оны төсвийн гүйцэтгэлийг батлах тухай” Монгол Улсын Их Хурлын тогтоолын төсөл /Засгийн газар 2020.08.14-ний өдөр өргөн мэдүүлсэн, хоёр дахь хэлэлцүүлэг, санал, дүгнэлтээ Төсвийн зарлагын хяналтын дэд хороонд хүргүүлнэ/
 
Дараагийн асуудалдаа оръё. “Монгол Улсын 2019 оны төсвийн гүйцэтгэлийг батлах тухай” Монгол Улсын Их Хурлын тогтоолын төслийн хоёр дахь хэлэлцүүлгийг хийе.
 

“Монгол Улсын 2019 оны төсвийн гүйцэтгэлийг батлах тухай” Монгол Улсын Их Хурлын тогтоолын төслийн талаарх танилцуулгыг Үндэсний аудитын ерөнхий газрын Санхүүгийн аудитын газрын захирал Ц.Наранчимэг хийнэ. 3 дугаар микрофон. 
 

Ц.Наранчимэг: Инновац, цахим бодлогын байнгын хорооны дарга, Улсын Их Хурлын эрхэм гишүүд ээ,
 

Тус Байнгын хороонд харьяалагддаг төсөв захирагч нарын 2019 оны санхүүгийн нэгтгэсэн тайлан, төсвийн гүйцэтгэлд хийсэн аудитын дүгнэлтийг танилцуулъя. 
 

Тус Байнгын хороонд харьяалагдаж байгаа Боловсрол, соёл, шинжлэх ухааны сайдын эрхлэх асуудлын хүрээний байгууллагуудын 2019 оны санхүүгийн нэгтгэсэн тайланд 121 санхүүгийн тайлан нэгтгэгдсэнээс 97 байгууллагад дүгнэлт гаргаж, 19 байгууллагыг түүвэрт хамруулж, 4 байгууллагад итгэл үзүүлж, 1 байгууллага аудитад хамрагдаагүй байна.
 

Дүгнэлт гаргасан 97 байгууллагаас 81 байгууллагад зөрчилгүй дүгнэлт, 13 байгууллагад хязгаарлалттай санал, дүгнэлт, 2 байгууллагад сөрөг, 1 байгууллагад санал, дүгнэлт өгөхөөс татгалзсан. 
 
Боловсрол, соёл, шинжлэх ухааны сайдын эрхлэх асуудлын хүрээний байгууллагуудын 2019 оны санхүүгийн нэгтгэсэн тайлан төсвийн гүйцэтгэлд хийсэн аудитаар 131.3 тэрбум төгрөгийн алдаа зөрчил илрүүлснээс 50.7 тэрбум төгрөгийн алдааг аудитын явцад залруулж, 0.1 тэрбум төгрөгийн зөрчилд 46 төлбөрийн акт тогтоож, 46.2 тэрбум төгрөгийн зөрчилд 87 албан шаардлага хүргүүлж, 34.3 тэрбум төгрөгийн алдаа зөрчилд 261 зөвлөмж өгч хязгаарлалтай санал, дүгнэлтийг өгсөн байна.
 

Харилцаа холбооны зохицуулах хорооны 2019 оны санхүүгийн тайланд хийсэн аудитаар зөрчилгүй санал, дүгнэлт өгсөн бөгөөд 7.5 тэрбум төгрөгийн алдаа зөрчил илэрснээс 7.4 тэрбум төгрөгийн алдааг аудитын явцад залруулж, 113.3 сая төгрөгийн зөрчилд албан шаардлага 66.1 сая төгрөгийн алдааг давтан гаргахгүй байх 3 зөвлөмжийг өгсөн. 
 
Монгол шуудан компанийн 2019 оны санхүүгийн тайланд хийсэн аудитаар зөрчилгүй санал, дүгнэлт өгсөн ба 458.9 сая төгрөгийн алдаа зөрчил илэрснээс 394.0 сая төгрөгийн алдааг залруулж, 43.1 сая төгрөгийн алдаа зөрчилд төлбөрийн акт тогтоож, 21.8 сая төгрөгийн зөрчилд албан шаардлага хүргүүлсэн байна. 
 
Монголын цахилгаан холбооны 2019 оны санхүүгийн тайланд хийсэн аудитаар зөрчилгүй санал, дүгнэлт өгсөн ба 184.1 сая төгрөгийн алдаа зөрчил илэрснээс 178.7 сая төгрөгийн алдааг аудитын явцад залруулж, 5.4 сая төгрөгийн алдаа зөрчлийг давтан гаргахгүй байх 3 зөвлөмж өгсөн.
 
Мэдээлэл, технологийн үндэсний паркийн 2019 оны санхүүгийн тайланд хийсэн аудитаар зөрчилгүй санал, дүгнэлт өгсөн ба 43.2 сая төгрөгийн алдаа зөрчил илэрснээс 6.7 сая төгрөгийн зөрчилд албан шаардлага, 36.5 сая төгрөгийн алдаа зөрчлийг давтан гаргахгүй байх 2 зөвлөмжийг өгсөн. 
 
Мэдээлэл холбооны сүлжээ компанийн 2019 оны санхүүгийн тайланд хийсэн аудитаар зөрчилгүй санал, дүгнэлт өгсөн ба 281.5 сая төгрөгийн алдаа зөрчил илэрснээс 22.8 сая төгрөгийн алдааг аудитын явцад залруулж, 258.7 сая төгрөгийн зөрчлийг давтан гаргахгүй байх 7 зөвлөмжийг өгсөн.
 
Радио, телевизийн сүлжээ улсын үйлдвэрийн газрын 2019 оны санхүүгийн тайланд хийсэн аудитаар зөрчилгүй санал, дүгнэлт өгсөн ба 46.8 сая төгрөгийн алдаа зөрчил илэрснээс 6.9 сая төгрөгийн алдааг аудитын явцад залруулж, 20.0 сая төгрөгийн зөрчилд албан шаардлага 19.9 сая төгрөгийн зөрчлийг давтан гаргахгүй байх 4 зөвлөмж өгсөн. 
 
Үндэсний дата төвийн 2019 оны санхүүгийн тайлангийн аудитаар зөрчилгүй санал, дүгнэлт өгсөн ба 35.9 сая төгрөгийн алдаа зөрчил илэрснээс 35.9 сая төгрөгийн албан шаардлага өгч зөрчлийг давтан гаргахгүй байх 1 зөвлөмжийг өглөө.
 
Харилцаа холбоо, мэдээлэл технологийн газрын 2019 оны санхүүгийн тайлангийн аудитаар түүвэрт хамруулсан буюу аудитаар 33.5 тэрбум төгрөгийн алдаа зөрчил илэрснээс 32.9 тэрбум төгрөгийн алдааг аудитын явцад залруулж 100.0 сая төгрөгийн алдаа зөрчилд төлбөрийн акт тогтоож, 191.1 сая төгрөгийн зөрчилд албан шаардлага, 244.7 сая төгрөгийн зөрчлийг давтан гаргахгүй байх 2 зөвлөмжийг өглөө. 
 
Бүх нийтийн үүргийн үйлчилгээний сангийн 2019 оны санхүүгийн тайлангийн аудитыг мөн түүвэрт хамруулсан буюу 28.9 сая тэрбум төгрөгийн алдаа зөрчил илэрснээс аудитын явцад 28.6 тэрбумын алдааг залруулж 9.9 сая төгрөгийн зөрчилд 1 төлбөрийн акт тогтоож 291.0 сая төгрөгийн зөрчлийг давтан гаргахгүй байх 2 албан шаардлага хүргүүлсэн байна. 
 
Тус Байнгын хороонд харьяалагдаж байгаа дээрх төсөв захирагчдын 2019 оны санхүүгийн тайланд хийсэн аудитын дүгнэлтийг Та бүхэнд танилцууллаа. 
 
Анхаарал тавьсанд баярлалаа. 
 
Н.Учрал: Баярлалаа. 2019 оны төсвийн гүйцэтгэлийг батлах тухай Их Хурлын тогтоолын төслийн талаарх танилцуулгыг Л.Цэдэвсүрэн сайд хийнэ. Хэддүгээр микрофон байна? 2 дугаар микрофоныг өгье. 
 
Л.Цэдэвсүрэн: Сангийн сайд өөр Байнгын хороонд мэдээлэл хийж байгаа учраас Сангийн сайдын хийх мэдээллийг Та бүхэнд танилцуулъя. 
 
Байнгын хорооны дарга, эрхэм гишүүд ээ, 
 
Монгол Улсын нэгдсэн төсвийн 2019 оны төсвийн гүйцэтгэл болон Засгийн газрын санхүүгийн нэгтгэсэн тайланг хуулийн хугацаанд нэгтгэн гаргаж Үндэсний аудитын газраар аудит хийлгэн Монгол Улсын Их Хурлын 2020 оны ээлжит бус чуулганы 8 дугаар сарын 17-ны өдрийн нэгдсэн хуралдаанаар анхны хэлэлцүүлэгт танилцуулсан билээ. 
 
Монгол Улсын 2019 оны нэгдсэн төсвийн тэнцвэржүүлсэн орлого ба тусламжийн орлогын гүйцэтгэл 10.9 их наяд төгрөг, төсвийн зарлага 11.7 их наяд төгрөгт хүрч тэнцвэржүүлсэн тэнцэл 756.2 тэрбум төгрөгийн алдагдалтай гарч дотоодын нийт бүтээгдэхүүний 2 хувьтай тэнцэж байна. 
 
Монгол Улсын нэгдсэн төсвийн гүйцэтгэл, Засгийн газрын санхүүгийн нэгтгэсэн тайланд тус Байнгын хороонд харьяалагдах Боловсрол, соёл, шинжлэх ухаан, спортын сайдын багцын нийт 133 байгууллагын төсвийн гүйцэтгэл, санхүүгийн тайланг нэгтгэсэн гаргасан болно. 
 
Нэгдсэн төсвийн гүйцэтгэлээр тус Байнгын хорооны төсвийн ерөнхийлөн захирагчийн нийт зарлага болон цэвэр зээлийн дүн 1 их наяд 784.8 тэрбум төгрөгийн гүйцэтгэлтэй гарч, урсгал зардалд 1 их наяд 178.8 тэрбум төгрөг, хөрөнгийн зардалд 559.0 тэрбум төгрөгийг зарцуулсан байна. 
 
Улсын төсвөөс 1 их наяд 778.5 тэрбум төгрөгийн санхүүжилтийг олгосон бол, төсөвт байгууллагын өөрийн орлогоор 5.8 тэрбум төгрөгийн эх үүсвэрийг бүрдүүлсэн байна. 
 
Байнгын хорооны дарга, эрхэм гишүүд ээ,
 
Та бүхэн 2019 оны төсвийн гүйцэтгэлийн үр дүнгийн тоон үзүүлэлтүүд болон бусад холбогдох тайлан, танилцуулга, аудитын дүгнэлтүүдтэй танилцаж Төсвийн тухай хуулийн дагуу Монгол Улсын төсвийн гүйцэтгэлийг батлах тухай Улсын Их Хурлын тогтоолын төслийг хэлэлцэж өгнө үү. 
 
Анхаарал тавьсанд баярлалаа. 
 
Н.Учрал: Баярлалаа. Асуулт асуух гишүүд байна уу? Асуулт асуух гишүүд байхгүй байна. 
 
Надад 1 асуулт байна. Энэ Мэдээлэл, технологийн парк гэдэг байгууллага 43.0 сая төгрөгийн санхүүгийн зөрчил гаргасан гээд яриад байна шүү дээ. Тийм ээ. 
 
Тэгэхээр энэ байгууллага чинь хэдэн төгрөгийн борлуулалт хийгээд, ямар үйл ажиллагаа явуулж байгаа ийм байгууллага болчхов? Тэгээд одоо Мэдээлэл, технологийн парк дээр л 43 сая төгрөгийн асуудал гаргаад байна гэхээр энэ ер нь байгууллагыг удирдаж байгаа нөхөр одоо ажлаа хийж чадаж байна уу, үгүй гэдэг асуудлыг ярихгүй бол байр түрээсэлдэг нэг ийм байгууллага байдаг болчхоод байна шүү дээ. Мэдээлэл, технологийн парк чинь. Тийм. 
 
Тэгэхээр энэ байгууллагын нөхцөл байдал ер нь ямар байна вэ? Тэгээд энэ 43.0 сая төгрөгийн зөрчил гээд байгаа нь ямар зөрчил гаргасан бэ гэдэг талаар асууя. 3 дугаар микрофон.
 
Ц.Наранчимэг: Байнгын хорооны дарга Н.Учрал гишүүний асуултад хариулъя. Үндэсний аудитын газрын Санхүүгийн аудитын газрын захирал бөгөөд Тэргүүлэх аудитор Ц.Наранчимэг байна. 
 
Мэдээлэл, технологийн үндэсний паркийн 43.2 сая төгрөгийн алдаа зөрчлөөс 6.7 сая төгрөгийн зөрчилд албан шаардлага өгсөн. 36.5 сая төгрөгийн алдаа зөрчлийг давтан гаргахгүй байх зөвлөмжийг төрийн аудитын байгууллагаас өгсөн байгаа. 
 
Энд ямар асуудал байна вэ гэхээр санхүүгийн тайланд бүртгэлтэй 6.7 сая төгрөгийн авлага нь 6-аас дээш жилийн хугацаатай барагдуулаагүй авлага байгаа учраас санхүүгийн тайландаа энэ авлагаа барагдуулаач гэсэн албан шаардлагыг өгсөн.
 
Мөн тайлант онд үйл ажиллагааны зорилтод түвшингөө батлуулаагүй ажилласан байгаа. Энэ дээр бас зөвлөмж өгсөн. Тайлант оны эцэст харилцах дансны үлдэгдэл 66.5 сая төгрөгийн үлдэгдэлтэй байхад нэмэгдсэн өртгийн албан татварын өглөгийг өмнөх оноос 36.5 сая төгрөгөөр нэмэгдүүлсэн эдгээр зөрчлүүдийг аудитын байгууллага илрүүлж гаргасан байгаа.
 
Н.Учрал: Баярлалаа. Үг хэлэх гишүүн байна уу? Үг хэлэх гишүүн байхгүй байна. 
 
“Монгол Улсын 2019 оны төсвийн гүйцэтгэлийг батлах тухай” Их Хурлын тогтоолын төслийн хоёр дахь хэлэлцүүлгийг хийж дууслаа. 
 
Байнгын хорооны санал, дүгнэлтийг Төсвийн зарлагын дэд хороонд хүргүүлэх ёстой. Санал, дүгнэлт танилцуулах гишүүнээр Улсын Их Хурлын гишүүн Г.Амартүвшин гишүүнийг томиллоо. 
 
Өнөөдрийн Байнгын хорооны хуралдаанаар хэлэлцэх асуудлыг хэлэлцэж дууслаа. Хуралдаандаа идэвхтэй оролцсон гишүүддээ баярлалаа. 
 
16.00 цагаас Монгол Улсын Их сургуулийн номын санд Боловсрол, соёл, шинжлэх ухаан, спортын байнгын хороо, манай Байнгын хорооны гишүүд мэдээлэлтэй танилцах арга хэмжээтэй байгаа. Боловсролын яамнаас зохион байгуулж байгаа. Гишүүдийг идэвхтэй оролцохыг уриалж байна.
 
Дууны бичлэгээс буулгасан:

ПРОТОКОЛЫН АЛБАНЫ 

